
F1 bukan untuk dijual 
- bernie
Bernie Ecclestone menegaskan hak milik sukan permotoran itu tidak 
akan dijual.Laporan mendedahkan, News Corp telah mengadakan 
perjumpaan awal mengenai pembelian hak ke atas F1 itu, dengan 
nama jutawan dari Mexico, Carlos Slim turut dikaitkan dengan per-
janjian tersebut apabila membentuk satu perkongsian dengan News 
Corp.Ecclestone membuat komen tersebut berikutan satu laporan 
yang mengatakan sebuah syarikat korporat milik Rupert Murdoch kini 
dalam proses perbincangan untuk membeli hak kawalan perlumbaan 
Grand Prix F1.

“Berita ini karut sama sekali,” kata Ecclestone.
“Perlumbaan F1 tidak akan dijual kepada sesiapa sampai bila-bila.”

tiada Grand Prix 
turki 2012 
Turki tidak mungkin akan menganjurkan Grand Prix musim 2012 
akibat peningkatan kos untuk perlumbaan, menurut Ketua Penga-
rah Istanbul Chamber of Commerce, Murat Yalcintas.Supremo For-
mula Satu Bernie Ecclestone dilaporkan meminta dua kali ganda 
bayaran dari US $ 13 juta kee US $ 26 juta

“Nampak seperti F1 tidak akan berlangsung di Istanbul tahun 
depan,” kata Yalcintas. 

“Jika Bernie tidak bertimbang rasa dengan permintaan kami maka 
tidak akan ada persetujuan,” “Yang pasti, itu adalah wang rakyat.” 
kata Yalcintas

Buletin Race

team lotus beli Caterham
Team Lotus telah mengesahkan pembelian pembuat kereta sports 
Britain Caterham Cars dan berikrar untuk membangunkan generasi 
seterusnya bagi model ikonik Seven.

Seven yang direka oleh pengasas Lotus, Colin Chapman pada 1957 
telah dibuat oleh Caterham sejak 1973, apabila syarikat itu memiliki 
hak terhadap kereta dua tempat duduk.

Prinsipal Team Lotus, Tony Fernandes dalam satu kenyataan berkata, 
perjanjian itu akan membawa Caterham ke tahap yang baru.

‘’Caterham mempunyai kedudukan unik dalam dunia permotoran,’’ 
katanya ‘’Ia juga merupakan kebanggaan warga Britain, mempunyai 
reputasi disegani dan unik dalam industri terutama bagi prestasi dan 
kecemerlangan kejuruteraan,’’ jelasnya.

“Caterham adalah satu nama yang istimewa dan tidak asing lagi da-
lam dunia permotoran. Reputasinya mengetengahkan aspek pemand-
uan, prestasi serta teknikal menjadikan ia sesuatu yang sangat hebat.




